
Әдеп басы - тiл
Әр адамның өмiрiнде тiлдiң маңызы зор! Сөйлесу барысында адамның негiзгi қасиеттерiн, мiнезiнiң жақсы және жаман жақтарын байқауға болады. Оның қандай қоғамда, қандай отбасында туып-өскенiн де анықтауға болады.
Тiл - адамның өмiр жайы туралы жеткiзе алатын құрал. Менiңше, әр адам өз тiлiмен болашаққа жол ашады. Тәрбие тiлден басталады және ата-ананың әдептiлiгiн, олардың көзқарастарын бала тiлiнен анық көруге болады.

Сонымен, бiз кез келген жағдайда достарымызбен, туыстарымызбен, жай кiсiмен қалай сөйлеп тұрғанымызды қадағалап, өз әдептiлiгiмiздi көрсете бiлуiмiз қажет.

Мен бұны бүгiнгi жастар үшiн өте маңызды жағдай деп санаймын.

Тiл - бұл музыкалық аспап, жетiген сияқты: шебер қолында оның дыбысы да керемет, жағымды болады. Өкiнiшке орай, бүгiн жастар тiл тазалығын сақтамайды. Тiл - ұлтымыздың анасы. Тiл жоқ жерде ұлт жоқ.

Қазақстан Республикасы гүлдену үшiн, қоғамның қасиеттi құндылықтарының бiрi  - тiлiмiздi сақтап, қастерлеп дамытуымыз керек.

“Ана тiлiмiз мәңгiлiк елiмiзбен бiрге мәңгiлiк тiл болды. Оны даудың тақырыбы емес, ұлттың ұйытқысы ете бiлгенiмiз жөн”, – деп анықтайды Президентiмiз Н.Назарбаев.

Жастар! Қазақстанды әлемдiк кеңiстiкте мәдениеттi, өркениеттi ел ретiнде танысың десек, өз тiлiмiздiң абыройын түсiрмей, оны еркiн бiлуге тиiспiз.

